
DUC’ | SANZ

LA BUTEGA E IL LAVORATORI DAL CIAPELAR

Una volta siors e puors, contadins e artesans, puartavin duc’ il ciapel e
i gurizans, pal fat che jarin spesialisc’ par fa stofis, manezzis e che jarin
boins peleoz, 'l é clar che si fazevin i ciapei in ciasa e che qualchedun
di chisc’ ja mitit sit qualche lavoratori e qualche butega, come ché che
st viot tal Museo.

Jara chista di un ziart A. Clement che ti veva una biela taula di lavor,
un banc par sgarza lis piels di cunin, lis formis di len, ordens, morséz,
fiars par sopressa e, podopo, ciapei finiz di paia, di feltri neri a doi
cuars e cilindros.

Ma tal Museo altris mestier son mitis in mostra: peltrars, cialderars,
vetrars e si sa che tal 400 jarin za in opera vasars, mulinars, ciaradors,
picapieris, orésins, muradors ecc. Insoma si pol ben di che i gurizans
savevin rangiassi e che, fin che il lavor a man no 'l é stat ruvindt dal
«progresso», l'economia di Guriza podeva conta un grun su chisc’
operaris.

